
ТАТАРСТАН РЕСПУБЛИКАСЫ ДӘҮЛӘТ вазыйфалары ТУРЫНДА
ТАТАРСТАН РЕСПУБЛИКАСЫ ЗАКОНЫ

Татарстан Республикасы

Дәүләт Советы тарафыннан

2006 елның 26 гыйнварында

кабул ителде

(2009 елның 15 декабрендәге 64-ТРЗ номерлы, 2010 елның 21 декабрендәге 

94-ТРЗ номерлы Татарстан Республикасы законнары белән кертелгән үзгәрешләрне исәпкә алган 2007 елның 5 июлендәге 22-ТРЗ номерлы, 2008 елның 30 июлендәге 
47-ТРЗ номерлы, 2008 елның 18 декабрендәге 120-ТРЗ номерлы, 2009 елның 
31 декабрендәге 73-ТРЗ номерлы, 2010 елның 13 гыйнварындагы 

5-ТРЗ номерлы, 2010 елның 5 апрелендәге 15-ТРЗ номерлы, 2011 елның 19 маендагы 24-ТРЗ номерлы, 2012 елның 14 июлендәге 54-ТРЗ номерлы, 2012 елның 

19 июлендәге 58-ТРЗ номерлы, 2013 елның 25 февралендәге 13-ТРЗ номерлы, 2013 елның 29 мартындагы 24-ТРЗ номерлы, 2013 елның 15 ноябрендәге 91-ТРЗ номерлы, 2014 елның 14 маендагы 35-ТРЗ номерлы, 2014 елның 12 июнендәге 53-ТРЗ номерлы, 2014 елның 30 июнендәге 55-ТРЗ номерлы, 2014 елның 24 июлендәге 76-ТРЗ номерлы, 2014 елның 18 декабрендәге 125-ТРЗ номерлы, 2015 елның 3 ноябрендәге 93-ТРЗ номерлы, 2016 елның 21 апрелендәге 22-ТРЗ номерлы, 2016 елның 10 июнендәге 41-ТРЗ номерлы, 2017 елның 5 июлендәге 46-ТРЗ номерлы, 2017 елның 23 декабрендәге 98-ТРЗ номерлы, 2020 елның 7 маендагы 20-ТРЗ номерлы, 

2020 елның 13  ноябрендәге 69-ТРЗ номерлы, 2021 елның 16 июлендәге 50-ТРЗ номерлы, 2022 елның 21 октябрендәге 72-ТРЗ номерлы, 2023 елның 3 маендагы 39-ТРЗ номерлы, 2023 елның 6 апрелендәге 24-ТРЗ номерлы, 2023 елның 28 сентябрендәге 86-ТРЗ номерлы Татарстан Республикасы законнары редакциясендә)
1 статья. Әлеге Законның җайга салу предметы
1. Әлеге Закон Татарстан Республикасының дәүләт вазыйфаларын биләүче затның хокукый статусы нигезләрен, аңа бирелгән дәүләт гарантияләре төрләрен һәм күләмен билгели, аның эшчәнлеген тәэмин итү буенча башка мәсьәләләрне җайга сала.

2. Әлеге Законның гамәли көче Татарстан Республикасының җәмәгать судьяларына кагылмый.

3. Үз көчен югалтты. – 2022 елның 21 октябрендәге 72-ТРЗ номерлы Татарстан Республикасы Законы
2 статья. Татарстан Республикасы дәүләт вазыйфалары
1. Татарстан Республикасы дәүләт вазыйфасы – Татарстан Республикасы дәүләт хакимияте органнары, шулай ук Татарстан Республикасының башка дәүләт органнары (алга таба – дәүләт органнары) вәкаләтләрен турыдан-туры үтәү өчен Татарстан Республикасы Конституциясе һәм Татарстан Республикасы законнары белән билгеләнә торган вазыйфа.

2. Татарстан Республикасы дәүләт вазыйфаларының җыелма исемлеге Татарстан Республикасы Рәисе тарафыннан раслана. 

(2 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)
3 статья. Татарстан Республикасы дәүләт вазыйфаларын биләүче затлар эшчәнлегенең хокукый нигезе 

Татарстан Республикасы дәүләт вазыйфаларын биләүче затлар эшчәнлегенең хокукый нигезен Россия Федерациясе Конституциясе, Татарстан Республикасы Конституциясе, федераль законнар, әлеге Закон, Татарстан Республикасының башка законнары, Россия Федерациясенең һәм Татарстан Республикасының бүтән норматив хокукый актлары тәшкил итә.

4 статья. Татарстан Республикасы дәүләт вазыйфаларын биләү

1. Татарстан Республикасы дәүләт вазыйфаларын биләү федераль законнарда, Татарстан Республикасы Конституциясендә, Татарстан Республикасы законнарында һәм башка норматив хокукый актларында билгеләнгән тәртиптә Татарстан Республикасының тиешле дәүләт вазыйфасына сайлау, раслау яисә билгеләп кую юлы белән башкарыла. (1 өлеш 2012 елның 14 июлендәге 54-ТРЗ номерлы Татарстан Республикасы Законы редакциясендә)
2. Татарстан Республикасы дәүләт вазыйфаларын биләүче затларның вәкаләтләр чоры федераль законнар, Татарстан Республикасы Конституциясе һәм Татарстан Республикасы законнары белән билгеләнә.
21. Татарстан Республикасы дәүләт вазыйфасын биләүче зат булып чит дәүләт гражданлыгы (подданлыгы)  йә яшәүгә рөхсәте яисә Россия Федерациясе гражданының чит дәүләт территориясендә даими яшәү хокукын раслый торган бүтән документы булмаган Россия Федерациясе гражданы булырга мөмкин. (21 өлеш 2021 елның 16 июлендәге 50-ТРЗ номерлы Татарстан Республикасы Законы белән кертелде)
3. Татарстан Республикасы дәүләт вазыйфаларын биләүгә тоткарлык тудыручы шартлар федераль законнар, Татарстан Республикасы Конституциясе, әлеге Закон һәм Татарстан Республикасының башка законнары белән билгеләнә.

4. Татарстан Республикасы дәүләт вазыйфаларын биләү, әгәр законда башкача билгеләнмәгән булса, даими нигездә башкарыла.

5 статья. Татарстан Республикасы дәүләт вазыйфасын биләүче затның таныклыгы һәм күкрәк тамгасы
1. Татарстан Республикасы дәүләт вазыйфасын биләүче затка билгеләнгән үрнәктәге таныклык бирелә, шулай ук, Татарстан Республикасы законнарында һәм башка норматив хокукый актларында каралган очракларда, күкрәк тамгасы да бирелергә мөмкин.

2. Татарстан Республикасы дәүләт вазыйфасын биләүче зат таныклыгы шәхесне таныклаучы һәм шушы затка тиешле вәкаләтләр бирүне раслаучы документ була. Күкрәк тамгасы Татарстан Республикасы дәүләт вазыйфасын биләүче тиешле затның вазыйфаи хәлен һәм статусын раслаучы аерым билге булып тора.

3. Татарстан Республикасы дәүләт вазыйфасын биләүче зат таныклыгы түбәндәгеләр тарафыннан имзалана:

1) Татарстан Республикасы Рәисе тарафыннан – Татарстан Республикасы Дәүләт Советы Рәисе, Татарстан Республикасы Премьер-министры һәм Татарстан Республикасы Министрлар Кабинетының башка әгъзалары, шулай ук вазыйфасына Татарстан Республикасы Президенты тарафыннан билгеләнеп куела торган башка вазыйфаи затлар өчен; (1 пункт 2023 елның 6 апрелендәге 24-ТРЗ номерлы Татарстан Республикасы Законы редакциясендә)

2) Татарстан Республикасы Дәүләт Советы Рәисе тарафыннан – Татарстан Республикасы Дәүләт Советының даими нигездә эшләүче депутатлары, Татарстан Республикасы Үзәк сайлау комиссиясе әгъзалары, шулай ук вазыйфасына Татарстан Республикасы Дәүләт Советы тарафыннан сайлана яки билгеләнеп куела торган башка вазыйфаи затлар өчен;

3) Татарстан Республикасы Премьер-министры тарафыннан – вазыйфасына Татарстан Республикасы Министрлар Кабинеты тарафыннан билгеләнеп куела торган вазыйфаи затлар өчен.

4. Татарстан Республикасы дәүләт вазыйфаларын биләүче затларның таныклыклары һәм күкрәк тамгалары турындагы нигезләмәләр Татарстан Республикасы Рәисе, Татарстан Республикасы Дәүләт Советы һәм Татарстан Республикасы Министрлар Кабинеты тарафыннан әлеге статьяның 3 өлеше нигезендә раслана. (4 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)

6 статья. Татарстан Республикасы дәүләт вазыйфаларын биләүче затларның вәкаләтләрен туктату нигезләре
Татарстан Республикасы дәүләт вазыйфаларын биләүче затларның вәкаләтләре федераль законда, Татарстан Республикасы Конституциясендә, Татарстан Республикасы законында билгеләнгән тәртиптә түбәндәгеләргә бәйле рәвештә туктатыла:

1) вәкаләтләр чоры тәмамлануга;

2) үз теләге белән йә үз вәкаләтләрен туктату турында язма гариза белән отставкага китүгә;

3) вафат булуга;

4) закон көченә кергән суд карары белән билгеләнгән тәртиптә хокукка сәләтсез яисә хокукка сәләте чикләнгән дип танылуга, хәбәрсез югалган яисә вафат булган дип игълан ителүгә; (4 пункт 2012 елның 19 июлендәге 58-ТРЗ номерлы Татарстан Республикасы Законы редакциясендә)
5) судның гаепләү карары үз көченә керүгә;

6) Россия Федерациясе гражданлыгыннан чыгуга яисә чит дәүләт гражданлыгы (подданлыгы) йә яшәүгә рөхсәт яисә Россия Федерациясе гражданының чит дәүләт территориясендә даими яшәү хокукын раслый торган бүтән документ булуга; (6 пункт 2021 елның 16 июлендәге 50-ТРЗ номерлы Татарстан Республикасы Законы редакциясендә)
7) Татарстан Республикасы дәүләт органын яисә тиешле дәүләт вазыйфасын бетерүгә;
71) аларга, шулай ук аларның хатыннарына (ирләренә) һәм балигъ булмаган балаларына  карата Россия Федерациясе  территориясеннән читтә урнашкан чит ил банкларында счетлар (кертемнәр) ачу яисә аларның булуы, акча һәм башка кыйммәтләрне саклау, чит ил финанс инструментларын биләү һәм (яисә) алардан файдалану фактлары билгеле булуга. Әлеге Законда “чит ил финанс инструментлары” төшенчәсе “Аерым категориядәге затларга Россия Федерациясе территориясеннән читтә урнашкан чит ил банкларында счетлар (кертемнәр) ачуны һәм булдыруны, акчалар һәм кыйммәтле әйберләр саклауны, чит ил финанс инструментларына ия булуны һәм (яисә) алардан файдалануны тыю турында” 2013 елның 7 маендагы 79-ФЗ номерлы Федераль законда билгеләнгән мәгънәсендә кулланыла; (71 пункт 2014 елның 14 маендагы 35-ТРЗ номерлы Татарстан Республикасы Законы белән кертелгән, 2017 елның 5 июлендәге 46-ТРЗ номерлы Татарстан Республикасы Законы редакциясендә)
8) законнарда билгеләнгән очракларда Татарстан Республикасы дәүләт вазыйфасыннан азат итүгә, шул исәптән ышаныч югалтуга; (8 пункт 2012 елның 19 июлендәге 58-ТРЗ номерлы Татарстан Республикасы Законы редакциясендә)
9) законнарда каралган башка очракларда.

7 статья. Татарстан Республикасы дәүләт вазыйфаларын биләүче затларның хокуклары

1. Татарстан Республикасы дәүләт вазыйфасын биләүче зат тиешле дәүләт органының федераль законнарда, Татарстан Республикасы Конституциясендә, Татарстан Республикасы законнарында һәм башка хокукый актларында билгеләнә торган компетенциясе чикләрендә үз вәкаләтләрен гамәлгә ашыру өчен түбәндәгеләргә хокуклы:

1) мөстәкыйль рәвештә карарлар кабул итәргә;

2) билгеләнгән тәртиптә кирәкле мәгълүмат алырга;

3) кирәкле оештыру-техник шартлар белән тәэмин ителүгә;

4) Татарстан Республикасы дәүләт хакимияте органнарына һәм башка дәүләт органнарына, җирле үзидарә органнарына, Татарстан Республикасы территориясендә урнашкан учреждениеләргә һәм оешмаларга, әгәр федераль законнарда башкача билгеләнмәгән булса, тоткарлыксыз кереп йөрергә;

5) аның эшчәнлеген тәэмин итә торган дәүләт гарантияләрен алырга.

2. Татарстан Республикасы дәүләт вазыйфасын биләүче зат федераль законнар, Татарстан Республикасы Конституциясе, Татарстан Республикасы законнары һәм башка норматив хокукый актлары нигезендә бүтән хокукларга да ия.

8 статья. Татарстан Республикасы дәүләт вазыйфаларын биләүче затларның бурычлары

1. Татарстан Республикасы дәүләт вазыйфасын биләүче зат түбәндәгеләрне үтәргә тиеш: (Беренче абзац 2012 елның 19 июлендәге 58-ТРЗ номерлы Татарстан Республикасы Законы редакциясендә)
1) Россия Федерациясе Конституциясен, Татарстан Республикасы Конституциясен, федераль законнарны һәм Татарстан Республикасы законнарын үтәргә, үз вәкаләтләре чикләрендә аларның үтәлешен тәэмин итәргә;

2) Татарстан Республикасының дәүләт мәнфәгатьләрен яклауны тәэмин итәргә;

3) гражданнарның хокукларын һәм законлы мәнфәгатьләрен үтәүне һәм яклауны тәэмин итәргә;

4) гражданнарның, оешмаларның, шулай ук дәүләт органнарының һәм җирле үзидарә органнарының мөрәҗәгатьләрен үз вакытында карарга һәм алар буенча законнарда билгеләнгән тәртиптә карарлар кабул итәргә;

5) дәүләт серен һәм закон белән саклана торган башка серне сакларга, шулай ук үз вәкаләтләрен башкаруга бәйле рәвештә, шул исәптән вәкаләтләрен үтәү туктатылганнан соң да, гражданнарның шәхси тормышына, намусына һәм абруена кагылышлы үзенә мәгълүм булган белешмәләрне фаш итмәскә;

6) дәүләт органының эчке хезмәт тәртибен үтәргә;

7) биләнүче Татарстан Республикасы дәүләт вазыйфасы вәкаләтләрен башкаруга бәйле чикләүләрне үтәргә;

8) Татарстан Республикасы дәүләт вазыйфасын биләүче затның кыйммәтле кәгазьләргә (катнашу өлешләренә, оешмаларның устав (җыелма) капиталларындагы пайларга) ия булуы мәнфәгатьләр конфликтына китергән яисә китерергә мөмкин булган очракта, үзенеке булган кыйммәтле кәгазьләрне (катнашу өлешләренә, оешмаларның устав (җыелма) капиталларындагы пайларны) Россия Федерациясе граждан законнары нигезендә ышанычлы идарәгә тапшырырга; (8 пункт 2012 елның 19 июлендәге 58-ТРЗ номерлы, 2016 елның 21 апрелендәге 22-ТРЗ номерлы Татарстан Республикасы законнары редакциясендә)
9) Үз көчен югалткан. – 2012 елның 19 июлендәге 58-ТРЗ номерлы Татарстан Республикасы Законы
10) федераль законнар һәм Татарстан Республикасы законнары белән үзенә йөкләнгән башка бурычларны үтәргә.

2. Татарстан Республикасының дәүләт вазыйфасын биләүче зат үз керемнәре, чыгымнары, мөлкәте һәм мөлкәти характердагы йөкләмәләре турындагы белешмәләрне, шулай ук хатынының (иренең) һәм балигъ булмаган балаларының керемнәре, чыгымнары, мөлкәте һәм мөлкәти характердагы йөкләмәләре турындагы белешмәләрне федераль законнар, Россия Федерациясенең бүтән норматив хокукый актлары, шулар нигезендә кабул ителә торган Татарстан Республикасы законнары һәм Татарстан Республикасы Рәисе указы белән билгеләнгән тәртиптә тапшырырга тиеш. (2 өлеш 2012 елның 19 июлендәге 58-ТРЗ номерлы Татарстан Республикасы Законы белән кертелде, 2013 елның 29 мартындагы 24-ТРЗ номерлы,  2016 елның 21 апрелендәге 22-ТРЗ номерлы, 2023 елның 6 апрелендәге 24-ТРЗ номерлы  Татарстан Республикасы законнары редакциясендә)
21. Татарстан Республикасы дәүләт вазыйфаларын биләүче затлар вазыйфаи бурычларын үтәгәндә мәнфәгатьләр конфликтына китерә торган яисә китерергә мөмкин булган шәхси кызыксынуы барлыкка килү турында федераль законнарда һәм Татарстан Республикасының алар нигезендә кабул ителә торган норматив хокукый актларында билгеләнгән тәртиптә хәбәр итәргә, шулай ук мондый конфликтны булдырмау яисә хәл итү чараларын күрергә тиеш. (21 өлеш 2016 елның 21 апрелендәге 22-ТРЗ номерлы  Татарстан Республикасы Законы белән кертелде)
3. Татарстан Республикасының дәүләт вазыйфаларын биләүче затларның (Татарстан Республикасы Рәисеннән, Татарстан Республикасы Дәүләт Советы депутатларыннан тыш) чыгымнарын, шулай ук аларның хатыннарының (ирләренең) һәм балигъ булмаган балаларының чыгымнарын тикшереп торуны гамәлгә ашыручы Татарстан Республикасы дәүләт органы (дәүләт органы бүлекчәсе йә күрсәтелгән органның коррупциячел һәм башка хокук бозуларны профилактикалау эше өчен җаваплы вазыйфаи заты) Татарстан Республикасы Рәисе указы белән билгеләнә. (3 өлеш 2013 елның 29 мартындагы 24-ТРЗ номерлы Татарстан Республикасы Законы белән кертелде, 2023 елның 6 апрелендәге 24-ТРЗ номерлы Татарстан Республикасы Законы редакциясендә)

9 статья. Татарстан Республикасы дәүләт вазыйфаларын биләүче затлар өчен чикләүләр һәм тыюлар (статья 2014 елның 14 маендагы 35-ТРЗ номерлы, 2016 елның 21 апрелендәге 22-ТРЗ номерлы Татарстан Республикасы законнары редакциясендә)
1. Татарстан Республикасы дәүләт вазыйфаларын биләүче затларга федераль законнар нигезендә «Коррупциягә каршы көрәш турында» 2008 елның 25 декабрендәге 273-ФЗ номерлы Федераль закон һәм башка федераль законнар белән билгеләнгән чикләүләр, бурычлар һәм тыюлар кагыла. Татарстан Республикасы дәүләт вазыйфаларын биләүче затлар, әгәр «Россия Федерациясе субъектларында гавами хакимиятне оештыруның гомуми принциплары турында» 2021 елның 21 декабрендәге 414-ФЗ номерлы Федераль законда, коррупциягә каршы көрәш максатларындагы башка федераль законнарда билгеләнгән чикләүләрне, тыюларны һәм мәнфәгатьләр конфликтын булдырмау яисә аны җайга салу таләпләрен үтәмәү һәм бу законнарда билгеләнгән бурычларны башкармау «Коррупциягә каршы көрәш турында» 2008 елның 25 декабрендәге 273-ФЗ номерлы Федераль законның 13 статьясындагы 3 – 6 өлешләрендә каралган тәртиптә алардан тормаган хәлләрнең нәтиҗәсе итеп танылган очракта, мондый чикләүләрне, тыюларны һәм таләпләрне үтәмәгән, шулай ук мондый бурычларны башкармаган өчен җаваплылыктан азат ителәләр.(1 өлеш 2016 елның 21 апрелендәге 22-ТРЗ номерлы, 2020 елның 7 маендагы 20-ТРЗ номерлы, 2023 елның 28 сентябрендәге 
86-ТРЗ номерлы Татарстан Республикасы законнары редакциясендә)
2. «Коррупциягә каршы тору турында» 2008 елның 25 декабрендәге 273-ФЗ номерлы Федераль законның 121 статьясындагы  34 өлешенең 2 пунктында  каралган очракларда, Татарстан Республикасы дәүләт вазыйфаларын били торган затлар (Татарстан Республикасы Дәүләт Советы депутатларыннан тыш), әлеге Законга кушымтада бирелгән рәвештә Татарстан Республикасы Рәисенә алдан хәбәр итеп, коммерциягә карамаган оешмалар белән идарә итүдә түләүсез нигездә катнашырга хокуклы. (2 өлеш 2020 елның 7 маендагы 20-ТРЗ номерлы Татарстан Республикасы Законы белән кертелде, 2023 елның 6 апрелендәге 24-ТРЗ номерлы Татарстан Республикасы Законы редакциясендә)

91 статья. Татарстан Республикасының аерым дәүләт вазыйфаларын биләүче затлар тарафыннан чит илләрнең, халыкара оешмаларның, сәяси партияләрнең, башка иҗтимагый берләшмәләрнең һәм бүтән оешмаларның мактаулы һәм махсус исемнәрен, бүләкләрен һәм башка мактау билгеләрен алу тәртибе (статья 2016 елның 21 апрелендәге 22-ТРЗ номерлы Татарстан Республикасы Законы белән кертелде)
1. Татарстан Республикасы Премьер-министры, шулай ук вазыйфаларына билгеләп куелуы һәм алардан азат ителүе Татарстан Республикасы Рәисе тарафыннан башкарыла торган Татарстан Республикасының дәүләт вазыйфаларын биләүче затлар тарафыннан чит илләрнең, халыкара оешмаларның, сәяси партияләрнең, башка иҗтимагый берләшмәләрнең һәм бүтән оешмаларның мактаулы һәм махсус исемнәрен, бүләкләрен һәм башка мактау билгеләрен (фән һәм спорт өлкәләреннән тыш) алу тәртибе Татарстан Республикасы Президенты указы белән билгеләнә. (1 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)

2. Вазыйфаларына сайлануы яисә билгеләп куелуы Татарстан Республикасы Дәүләт Советы тарафыннан башкарыла торган Татарстан Республикасының дәүләт вазыйфаларын биләүче затлар (Татарстан Республикасы җәмәгать судьяларыннан тыш) тарафыннан чит илләрнең, халыкара оешмаларның, сәяси партияләрнең, башка иҗтимагый берләшмәләрнең һәм бүтән оешмаларның мактаулы һәм махсус исемнәрен, бүләкләрен һәм башка мактау билгеләрен (фән һәм спорт өлкәләреннән тыш) алу тәртибе Татарстан Республикасы Дәүләт Советы карары белән билгеләнә.

(2 өлеш 2022 елның 21 октябрендәге 72-ТРЗ номерлы Татарстан Республикасы Законы редакциясендә)
92  статья. Татарстан Республикасы дәүләт вазыйфаларын биләүче затларның аларны коррупциячел хокук бозулар кылуга тарту максатларында үзләренә  нинди дә булса затларның мөрәҗәгать итү фактлары турында хәбәр итү тәртибе 

(92  статья 2023 елның 3 маендагы 39-ТРЗ номерлы Татарстан Республикасы Законы белән кертелде)

1. Татарстан Республикасы дәүләт вазыйфасын биләүче затлар (Татарстан Республикасы Дәүләт Советы депутатларыннан тыш) аларны коррупциячел хокук бозулар кылуга тарту максатларында үзләренә  нинди дә булса затларның мөрәҗәгать итүе турындагы барлык фактлар хакында шундый мөрәҗәгать булган көннән алып биш көн эчендә прокуратура органнарына яисә Татарстан Республикасы  Рәисе администрациясенә хәбәр итәргә тиеш.
2. Коррупциячел хокук бозу кылуга тарту максатларында мөрәҗәгать итү факты турында хәбәрнамә (алга таба – хәбәрнамә) ирекле формада язмача әзерләнә.

3. Хәбәрнамәдә түбәндәге белешмәләр күрсәтелә:

1) хәбәрнамә тапшырган Татарстан Республикасы дәүләт вазыйфасын биләүче затның фамилиясе, исеме һәм атасының исеме (булган очракта);

2) хәбәрнамә тапшырган зат били торган Татарстан Республикасы дәүләт вазыйфасының тулы исеме, әлеге затның яшәү урыны, телефоны;

3) Татарстан Республикасы дәүләт вазыйфасын биләүче затка аны коррупциячел хокук бозу кылуга тарту максатларында мөрәҗәгать итү датасы, вакыты, урыны һәм рәвеше турында мәгълүмат;

4) Татарстан Республикасы дәүләт вазыйфасын биләүче затны коррупциячел хокук бозу кылуга тарту алымы (акча тәкъдим итү, янау, вәгъдә бирү, алдалау, көч куллану һәм башка алымнар);

5) Татарстан Республикасы дәүләт вазыйфасын биләүче зат җәлеп ителгән коррупциячел хокук бозулар билгеләре булган гамәлләрне (гамәл кылуны яисә гамәл кылмауны) җентекләп тасвирлау;

6) Татарстан Республикасы дәүләт вазыйфасын биләүче затны коррупциячел хокук бозу кылуга тарткан зат (затлар) турында билгеле булган барлык белешмәләр;

7) хәбәрнамәгә имза кую датасы;

8) хәбәрнамә тапшырган Татарстан Республикасы дәүләт вазыйфасын биләүче затның имзасы.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                           

4. Хәбәрнамәгә Татарстан Республикасы дәүләт вазыйфасын биләүче затны коррупциячел хокук бозу кылуга тарту максатларында аңа нинди дә булса затларның мөрәҗәгать итү рәвешен раслый торган барлык булган материаллар өстәп тапшырыла.

10 статья. Татарстан Республикасы дәүләт вазыйфаларын биләүче затларның җаваплылыгы (статья 2012 елның 19 июлендәге 58-ТРЗ номерлы Татарстан Республикасы Законы редакциясендә)
1. Татарстан Республикасы дәүләт вазыйфаларын биләүче затлар Россия Федерациясе Конституциясен, Татарстан Республикасы Конституциясен, федераль законнарны һәм Татарстан Республикасы законнарын бозган өчен, шулай ук гражданнар хокукларын һәм ирекләрен боза торган гамәлләр кылган яисә гамәл кылмаган өчен законнарда каралган җаваплылыкка тартыла.

2. Татарстан Республикасының дәүләт вазыйфаларын биләүче, коррупциягә каршы көрәш турындагы законнарда билгеләнгән тыюларны, чикләүләрне һәм йөкләмәләрне бозган затлар федераль законда каралган җаваплылыкка тартыла. (2 өлеш 2016 елның 21 апрелендәге 22-ТРЗ номерлы Татарстан Республикасы Законы редакциясендә)
11 статья. Татарстан Республикасы дәүләт вазыйфаларын биләүче затларны кызыксындыру

1. Татарстан Республикасы дәүләт вазыйфаларын биләүче затларның үз вәкаләтләрен нәтиҗәле башкаруы өчен түбәндәге кызыксындыру һәм бүләкләү төрләре карала:

1) дәүләт органының мактау грамотасы белән бүләкләү, шул исәптән бер мәртәбә бирелә торган акчалата бүләк яисә кыйммәтле бүләк биреп;

2) дәүләт органының башка кызыксындыру һәм бүләкләү төрләре;

3) юбилей даталарына бәйле рәвештә бер мәртәбә бирелә торган акчалата бүләк;

4) Татарстан Республикасы Рәисе бүләге; (4 пункт 2023 елның 6 апрелендәге 24-ТРЗ номерлы Татарстан Республикасы Законы редакциясендә)

5) Татарстан Республикасы Дәүләт Советы Рәисе бүләге;

6) Татарстан Республикасы Министрлар Кабинеты бүләге;

7) Татарстан Республикасының дәүләт бүләкләре белән бүләкләү;

8) федераль законнар нигезендә башка кызыксындыру һәм бүләкләү төрләре.

2. Татарстан Республикасы дәүләт вазыйфасын биләүче затны әлеге статьяның 1 өлешендәге 1 – 7 пунктлары нигезендә кызыксындыру яки бүләкләү турындагы карар Татарстан Республикасы законнарында билгеләнгән тәртиптә шуңа вәкаләтле орган яки урындагы зат тарафыннан кабул ителә.

3. Татарстан Республикасы дәүләт вазыйфасын биләүче затка әлеге статьяның 1 өлешендә каралган бер мәртәбә бирелә торган акчалата кызыксындыру чарасын түләү Татарстан Республикасы Рәисе раслый торган тәртиптә гамәлгә ашырыла. (3 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)

12 статья. Татарстан Республикасы дәүләт вазыйфаларын биләүче затлар өчен төп дәүләт гарантияләре

1. Татарстан Республикасы дәүләт вазыйфаларын даими нигездә биләүче затларга түбәндәге төп дәүләт гарантияләре бирелә:

1) үз вәкаләтләрен нәтиҗәле гамәлгә ашыруны тәэмин итә торган тиешле эш шартлары;

2) әлеге Закон нигезендә билгеләнә торган айлык акчалата керемнән һәм айлык акчалата кызыксындыру түләвеннән тора торган айлык акчалата тулы керем; (2 пункт 2011 елның 19 маендагы 24-ТРЗ номерлыТатарстан Республикасы Законы редакциясендә)
3) 45 календарь көн дәвамында ел саен бирелә торган түләүле ял, ул өлешләп бирелергә мөмкин;

4) Татарстан Республикасы Министрлар Кабинеты тарафыннан билгеләнгән тәртиптә медицина хезмәте күрсәтү һәм аларның гаилә әгъзаларына медицина хезмәте күрсәтү, шул исәптән Татарстан Республикасы дәүләт вазыйфасын биләүче зат пенсиягә киткәннән соң да;

5) ел саен түләүле ял бирелгәндә, ике айлык акчалата гомуми хезмәт хакы (денежное вознаграждение) күләмендә елга бер мәртәбә акчалата түләү, ул Татарстан Республикасы дәүләт вазыйфасын биләүче затның теләге белән бүтән вакытта да бирелергә мөмкин, шулай ук шифаханә-курортларда дәвалану өчен, ял урынына барып кайту өчен Татарстан Республикасы Министрлар Кабинеты тарафыннан билгеләнгән тәртиптә һәм шартларда бер айлык акчалата гомуми хезмәт хакы күләмендә бер мәртәбә акчалата түләү;

6) үз вәкаләтләрен гамәлгә ашыру чорында авырып китү яки хезмәткә сәләтлелеген югалту очрагына мәҗбүри дәүләт социаль иминләштерүе, вакытлыча эшкә яраксыз булганда, шулай ук махсуслаштырылган медицина ярдәме күрсәтә торган медицина оешмасында медицина тикшерүе узганда әлеге Законда каралган акчалата гомуми хезмәт хакын һәм башка түләүләрне федераль законнар һәм башка норматив хокукый актлар нигезендә саклап калу; (6 пункт 2014 елның 24 июлендәге 76-ТРЗ номерлы Татарстан Республикасы Законы редакциясендә)
7) Татарстан Республикасы дәүләт вазыйфаларын биләүче затларның һәм аларның гаилә әгъзаларының башка урынга күченүләренә бәйле чыгымнарны Татарстан Республикасы дәүләт граждан хезмәткәрләре өчен билгеләнгән тәртиптә каплау;

8) вәкаләтләрен башкарганда, биләгән дәүләт вазыйфасына бәйле рәвештә, Татарстан Республикасының норматив хокукый актларында билгеләнгән тәртиптә транспорт хезмәте күрсәтү;

9) Татарстан Республикасының норматив хокукый актларында билгеләнгән тәртиптә телефон элемтәсе белән тәэмин итү;

10) Татарстан Республикасы Рәисе тарафыннан билгеләнә торган тәртиптә һәм шартларда хезмәт командировкаларына бәйле чыгымнарны каплау; (10 пункт 2023 елның 6 апрелендәге 24-ТРЗ номерлы Татарстан Республикасы Законы редакциясендә)

11) «Иминият пенсияләре турында» Федераль закон нигезендә билгеләнгән картлык (инвалидлык) буенча иминият пенсиясе, әлеге Законда каралган тәртиптә һәм шартларда ай саен бирелә торган өстәмә түләү (алга таба – пенсиягә өстәмә түләү); (11 пункт 2014 елның 18 декабрендәге 125-ТРЗ номерлы Татарстан Республикасы Законы редакциясендә)
12) әлеге Закон нигезендә Татарстан Республикасы Министрлар Кабинеты тарафыннан билгеләнә торган тәртиптә пенсиягә өстәмә түләү хокукына ия булганда, Татарстан Республикасы дәүләт вазыйфасыннан пенсиягә китүгә бәйле рәвештә, биләгән вазыйфасы буенча билгеләнгән айлык акчалата гомуми хезмәт хакының унлатылган күләмендә бер мәртәбә акчалата түләү;

13) федераль законнарда һәм Татарстан Республикасы законнарында билгеләнгән тәртиптә вазыйфаи вәкаләтләрен үтәүгә бәйле рәвештә гомерен һәм сәламәтлеген, шулай ук аның гаилә әгъзаларының гомерен һәм сәламәтлеген саклап калу;

14) Татарстан Республикасы дәүләт вазыйфасын биләгән бөтен чорда бер тапкыр торак сатып алу өчен федераль законнарда, Татарстан Республикасы законнарында һәм башка норматив хокукый актларында билгеләнгән тәртиптә һәм шартларда бер мәртәбә бирелә торган субсидия.

2. Татарстан Республикасы дәүләт вазыйфасын биләүче зат вафат булган очракта, Татарстан Республикасы Министрлар Кабинеты тарафыннан билгеләнгән тәртиптә һәм шартларда гаилә әгъзаларына, башка туганнарына яки аны күмүне башкаручы бүтән затларга мәрхүмне күмү чыгымнары һәм ритуал хезмәтләр чыгымнары түләнә.

3. Татарстан Республикасы дәүләт вазыйфасын биләгән затның вәкаләтләре туктатылганда, дәүләт органы йә ул биләгән Татарстан Республикасы дәүләт вазыйфасы бетерелгән очракта, бу затка Татарстан Республикасы бюджеты исәбеннән түбәндәгеләр түләнә:

1) айлык акчалата гомуми хезмәт хакы күләмендә бер мәртәбә бирелә торган пособие;

2) яңа эшкә урнашканга кадәр аңа элек биләгән Татарстан Республикасы дәүләт вазыйфасы буенча айлык акчалата гомуми хезмәт хакы күләмендә ай саен пособие түләнә, әмма бу түләү вакыты вәкаләтләр туктатылган көннән соң өч айдан да артмаска тиеш.

4. Татарстан Республикасы дәүләт вазыйфасын биләү чоры гомуми хезмәт стажына, шулай ук федераль законнар һәм Татарстан Республикасы законнары нигезендә Татарстан Республикасы дәүләт граждан хезмәте стажына кертеп исәпләнә.

5. Әлеге Закон максатларында Татарстан Республикасы дәүләт вазыйфасын биләүче затның гаилә әгъзалары дип, әгәр бу Законда башкача каралмаган булса, аның хатыны (ире), балигъ булмаган балалары, яшенә бәйсез рәвештә бала чактан инвалид балалары, шулай ук укуы тәмамланганчы, әмма 23 яшькә кадәр генә, белем бирү эшчәнлеге белән шөгыльләнүче оешмаларда (өстәмә белем бирү мәгариф оешмаларыннан тыш) төп уку-укыту программалары буенча көндезге бүлектә укучы балалары таныла. (5 пункт 2014 елның 12 июнендәге 53-ТРЗ номерлы Татарстан Республикасы Законы редакциясендә)
6. Татарстан Республикасы дәүләт вазыйфасын тулы бер вәкаләтләр чорында биләгән һәм Татарстан Республикасы дәүләт вазыйфасын биләү чорында пенсия яшенә җиткән затларга (ә инвалидлык буенча пенсия билгеләнгәндә – вәкаләтләрне үтәү чорына һәм яшенә бәйсез рәвештә), шулай ук аның гаилә әгъзаларына әлеге статьяның 1 өлешендәге 14 пунктында һәм 2 өлешендә каралган дәүләт гарантияләре сакланып кала.

7. Татарстан Республикасы дәүләт вазыйфаларын биләүче затлар эшчәнлегенә федераль законнарда, Татарстан Республикасы законнарында һәм башка норматив хокукый актларында билгеләнгән бүтән дәүләт гарантияләре бирелә.
13 статья. Татарстан Республикасының иң югары вазыйфаи заты вәкаләтләрен үтәве туктатылган затка һәм аның гаилә әгъзаларына өстәмә дәүләт гарантияләре (исем 2023 елның 6 апрелендәге 24-ТРЗ номерлы Татарстан Республикасы Законы редакциясендә)
1. Вәкаләтләрен үтәве туктатылган Татарстан Республикасының иң югары вазыйфаи заты эш (хезмәт) стажына бәйсез рәвештә, Татарстан Республикасы Рәисенең исәпләнгән айлык акчалата гомуми хезмәт хакыннан (аңа Татарстан Республикасы Рәисе вазыйфасы буенча айлык акчалата гомуми хезмәт хакы һәм айлык акчалата кызыксындыру чаралары керә) 80 процент күләмендә гомер буе ай саен акчалата түләү алырга хокуклы. (1 өлеш 2016 елның 10 июнендәге 41-ТРЗ номерлы, 2023 елның 6 апрелендәге 24-ТРЗ номерлы Татарстан Республикасы законнары редакциясендә) 
2. Әлеге статьяда каралган гомер буе ай саен бирелә торган айлык акчалата түләүне гамәлгә ашыру, Татарстан Республикасының иң югары вазыйфаи заты вәкаләтләрен үтәве туктатылган зат Россия Федерациясе дәүләт вазыйфасын, Татарстан Республикасы дәүләт вазыйфасын, Россия Федерациясенең башка субъекты дәүләт вазыйфасын яки дәүләт хезмәтенең дәүләт вазыйфасын биләгән очракта, әлеге вазыйфаларның берсен биләү чорында туктатылып торыла. (2 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)
3. Татарстан Республикасының иң югары вазыйфаи заты вәкаләтләрен үтәве туктатылган затка – вазыйфада кимендә тулы бер чор булганнан соң, ә инвалидлык буенча пенсия билгеләнгәндә – вәкаләтләрне үтәү чорына бәйсез рәвештә: (беренче абзац 2023 елның 6 апрелендәге 24-ТРЗ номерлы Татарстан Республикасы Законы редакциясендә)
1) Татарстан Республикасы Рәисенең айлык акчалата гомуми хезмәт хакының унлатылган күләмендә бер мәртәбә акчалата түләү башкарыла; (1 пункт  2023 елның 6 апрелендәге 24-ТРЗ номерлы Татарстан Республикасы Законы редакциясендә)
2) федераль законнарда, Татарстан Республикасы норматив хокукый актларында билгеләнгән тәртиптә саклау, хокукый яклау тәэмин ителә, махсус элемтә бирелә һәм транспорт хезмәте күрсәтелә;

3) гомер буе файдалану өчен Татарстан Республикасы норматив хокукый актларында билгеләнгән тәртиптә дәүләт дачасы бирелә;

4) аэропортларның һәм аэровокзалларның, тимер юл вокзалларының һәм станцияләренең, диңгез һәм елга вокзалларының (портларының) рәсми залларыннан һәм делегацияләр өчен каралган залларыннан файдалану чыгымнары Татарстан Республикасы норматив хокукый актларында билгеләнгән тәртиптә каплана;

5) Үз көчен югалтты.. – 2011 елның 19 маендагы 24-ТРЗ номерлы Татарстан Республикасы Законы
31. Татарстан Республикасының иң югары вазыйфаи заты вазыйфасында кимендә тулы бер срок узгач вәкаләтләрен үтәүне туктаткан зат вафат булган очракта, аның гаиләсенә Татарстан Республикасы Рәисенең айлык акчалата кеременең уникеләтелгән күләмендә бер мәртәбә пособие түләнә. Күрсәтелгән пособиене түләү тәртибе һәм шартлары Татарстан Республикасының норматив хокукый акты белән билгеләнә. (31 өлеш 2011 елның 19 маендагы 24-ТРЗ номерлы Татарстан Республикасы Законы белән кертелде, 2023 елның 6 апрелендәге 24-ТРЗ номерлы Татарстан Республикасы Законы редакциясендә)
4. Татарстан Республикасының иң югары вазыйфаи заты вәкаләтләре әлеге Законның 6 статьясындагы 3 пунктында күрсәтелгән нигездә туктатылганда йә Татарстан Республикасының иң югары вазыйфаи заты вәкаләтләрен үтәве туктатылган зат вафат булган очракта, аның гаилә әгъзаларына ул вафат булган көнгә картлык буенча иминият пенсиясенә «Иминият пенсияләре турында» Федераль законының 16 статьясындагы 1 өлеше  нигезендә билгеләнеп беркетелгән түләү биш тапкыр арттырылган күләмдә ай саен пособие билгеләнә. Гаилә әгъзаларының әлеге пособиегә хокукы булган даирәсе һәм аны түләү вакытлары Россия Федерациясенең пенсия законнары нигезендә, туендыручысын югалткан очрак буенча пенсия билгеләү өчен каралган тәртиптә билгеләнә. (4 өлеш 2010 елның 5 апрелендәге 15-ТРЗ номерлы, 2014 елның 18 декабрендәге 125-ТРЗ номерлы, 2023 елның 6 апрелендәге 24-ТРЗ номерлы Татарстан Республикасы законнары редакциясендә)
5. Әлеге статьяның 4 өлешендә күрсәтелгән хәлләр килеп чыкканда, вәкаләтләрен үтәве туктатылган Татарстан Республикасының иң югары вазыйфаи затының гаилә әгъзаларына хезмәт автотранспортыннан файдалану хокукы бирелә, шулай ук аларның элек күрсәтелгән медицина хезмәтенә хокукы сакланып кала. (5 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)
6. Татарстан Республикасының иң югары вазыйфаи заты вәкаләтләрен үтәве туктатылган затка әлеге статьяда каралган өстәмә дәүләт гарантияләре, әгәр федераль законнарда башкасы каралмаган булса, аңа пенсия яшенә җиткәч яисә Татарстан Республикасының иң югары вазыйфаи заты вәкаләтләрен гамәлгә ашырганда хезмәткә сәләтлелеген югалткан очракта бирелә. (6 өлеш 2016 елның 10 июнендәге 41-ТРЗ номерлы Татарстан Республикасы Законы белән кертелде, 2023 елның 6 апрелендәге 24-ТРЗ номерлы, 2023 елның 28 сентябрендәге 86-ТРЗ номерлы Татарстан Республикасы законнары редакциясендә)
131 статья. Татарстан Республикасы Дәүләт Советы Рәисе, Татарстан Республикасы Премьер-министры вәкаләтләрен үтәүне туктаткан затларга һәм аларның гаилә әгъзаларына өстәмә дәүләт гарантияләре (статья 2011 елның 19 маендагы 24-ТРЗ номерлыТатарстан Республикасы Законы белән кертелде)
1. Татарстан Республикасы Дәүләт Советы Рәисе, Татарстан Республикасы Премьер-министры вәкаләтләрен үтәүне туктаткан затларга – шул вазыйфада кимендә тулы бер срок узгач, ә инвалидлык буенча пенсия билгеләнгәндә, вәкаләтләр үтәү срогына бәйсез рәвештә:

1) пенсиягә, Татарстан Республикасының тиешле дәүләт вазыйфасы буенча айлык акчалата тулы керемнән чыгып, әлеге Законның 13 статьясындагы 1 өлеше нигезендә билгеләнә торган тәртиптә һәм күләмдә өстәмә билгеләнә;

2) били торган вазыйфа буенча айлык акчалата тулы керемнең унлатылган күләмендә бер мәртәбә акчалата тулы керем түләнә;

3) Татарстан Республикасының норматив хокукый актларында билгеләнгән тәртиптә транспорт хезмәте, телефон элемтәсе хезмәте күрсәтелә;

4) аэропортларның һәм аэровокзалларның, тимер юл вокзалларының һәм станцияләренең, диңгез һәм елга вокзалларының (портларының) рәсми затлар һәм делегацияләр өчен булган залларыннан файдалану чыгымнары Татарстан Республикасының норматив хокукый актларында билгеләнгән тәртиптә каплана.

2. Татарстан Республикасы Дәүләт Советы Рәисе, Татарстан Республикасы Премьер-министры вәкаләтләрен үтәүне туктаткан затларның гаилә әгъзаларына әлеге Законның 13 статьясындагы 31 (Татарстан Республикасының тиешле дәүләт вазыйфасы буенча айлык акчалата керемнән чыгып), 4 һәм 5 өлешләрендә каралган гарантияләр бирелә.
3. Татарстан Республикасы Дәүләт Советы Рәисе, Татарстан Республикасы Премьер-министры вәкаләтләрен үтәве туктатылган затка әлеге статьяда каралган өстәмә дәүләт гарантияләре, әгәр федераль законнарда башкасы каралмаган булса, аларга пенсия яшенә җиткәч яисә Татарстан Республикасы Дәүләт Советы Рәисе, Татарстан Республикасы Премьер-министры вәкаләтләрен гамәлгә ашырганда хезмәткә сәләтлелеген югалткан очракта бирелә. (3 өлеш 2016 елның 10 июнендәге 41-ТРЗ номерлы Татарстан Республикасы Законы белән кертелде, 2023 елның 28 сентябрендәге 86-ТРЗ номерлы Татарстан Республикасы Законы редакциясендә)
14 статья. Татарстан Республикасы дәүләт вазыйфаларын биләүче затларның акчалата гомуми хезмәт хакы
1. Татарстан Республикасы дәүләт вазыйфасын даими нигездә биләүче зат хезмәтенә түләү ай саен акчалата гомуми хезмәт хакы түләү рәвешендә башкарыла.

2. Татарстан Республикасы дәүләт вазыйфасын биләүче затка акчалата гомуми хезмәт хакы Татарстан Республикасы министрының акчалата гомуми хезмәт хакыннан түбәндәге күләмнәрдә арттырып билгеләнә: (беренче абзац 2022 елның 21 октябрендәге 72-ТРЗ номерлы Татарстан Республикасы Законы редакциясендә)
1) Татарстан Республикасы Рәисенең акчалата гомуми хезмәт хакы – Татарстан Республикасы министрының акчалата гомуми хезмәт хакын 1,9 тапкырга арттырып; (1 пункт 2023 елның 6 апрелендәге 24-ТРЗ номерлы Татарстан Республикасы Законы редакциясендә)
2) Татарстан Республикасы Премьер-министрының акчалата гомуми хезмәт хакы- Татарстан Республикасы министрының акчалата гомуми хезмәт хакын 1,5 тапкырга арттырып;

3) Татарстан Республикасы Дәүләт Советы Рәисенең акчалата гомуми хезмәт хакы – Татарстан Республикасы министрының акчалата гомуми хезмәт хакын 1,5 тапкырга арттырып;

4) Татарстан Республикасының башка дәүләт вазыйфаларын биләүче затларның акчалата гомуми хезмәт хакы Татарстан Республикасы законнары нигезендә Татарстан Республикасы Рәисе тарафыннан билгеләнә. (4 пункт 2023 елның 6 апрелендәге 24-ТРЗ номерлы Татарстан Республикасы Законы редакциясендә)
3. Татарстан Республикасы министры вазыйфасы буенча айлык акчалата  гомуми хезмәт хакы күләме Татарстан Республикасы Рәисе тарафыннан  билгеләнә. (беренче абзац 2023 елның 6 апрелендәге 24-ТРЗ номерлы Татарстан Республикасы Законы редакциясендә) 
Татарстан Республикасы дәүләт вазыйфаларын биләүче затларга айлык акчалата гомуми хезмәт хакы күләмнәрен арттыру (индексацияләү) турында карар  Татарстан Республикасы Рәисе тарафыннан кабул ителә. (икенче абзац 2023 елның 6 апрелендәге 24-ТРЗ номерлы Татарстан Республикасы Законы редакциясендә)
(3 өлеш 2013 елның 15 ноябрендәге 91-ТРЗ номерлы Татарстан Республикасы Законы редакциясендә)
4. Татарстан Республикасы дәүләт вазыйфасын биләүче затка, әлеге статьяның 2 өлеше нигезендә билгеләнгән ай саен бирелә торган акчалата гомуми хезмәт хакыннан тыш, өстәмә рәвештә ай саен акчалата кызыксындыру чаралары, премияләр түләнә, матди ярдәм күрсәтелә, шулай ук законнар нигезендә бүтән түләүләр башкарыла.

5. Ай саен акчалата кызыксындыру күләме биләнә торган Татарстан Республикасы дәүләт вазыйфасына бәйле рәвештә дифференциацияләнә, шулай ук Татарстан Республикасы дәүләт вазыйфаларын биләүче затларга премияләр бирү, аларга матди ярдәм түләү тәртибе һәм шартлары Татарстан Республикасы Рәисе тарафыннан билгеләнә. (5 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)
6. Үз көчен югалтты. – 2022 елның 21 октябрендәге 72-ТРЗ номерлы Татарстан Республикасы Законы 
7. Үз көчен югалтты. – 2015 елның 3 ноябрендәге 93-ТРЗ номерлы Татарстан Республикасы Законы
15 статья. Татарстан Республикасы дәүләт вазыйфаларын биләгән затлар пенсиясенә өстәмә түләү

1. Әлеге Закон нигезендә пенсиягә өстәмә алу хокукына Татарстан Республикасы дәүләт вазыйфасын даими нигездә кимендә бер ел биләгән, вәкаләтләре туктатылуга (шул исәптән, вакытыннан алда) бәйле рәвештә вазыйфасыннан азат ителгән затлар ия була, моңа вәкаләтләр туктатылуның түбәндәгеләргә бәйле очраклары керми:

1) вазыйфадан читләштерү;

2) ышанычны югалту (ышанычсызлык белдерү); 

3) гаепләүче суд карары законлы көченә керү; 

4) сайлаучылар тарафыннан чакыртып алу; 

5) федераль законнарда билгеләнгән чикләүләрне һәм тыюларны үтәмәү, йөкләмәләрне башкармау; 

6) дәүләт вазыйфасын биләүгә каршы килә торган шартлар ачыклану; 

7) дәүләт вазыйфасын биләүгә бәйле вәкаләтләрне үтәмәү яисә тиешенчә үтәмәү; 

8) сайлаулар һәм референдумнар турындагы законнарны бозган өчен административ җәза билгеләү турында суд карарының (карарнамәсенең) законлы көченә керүе.

(1 өлеш 2013 елның 25 февралендәге 13-ТРЗ номерлы Татарстан Республикасы Законы редакциясендә)
2. Әлеге статьяның 1 өлешендә күрсәтелгән затлар пенсиясенә өстәмә түбәндәгечә билгеләнә: дәүләт вазыйфасын бер елдан өч елга кадәр биләгәндә – тиешле вазыйфа буенча исәпләнгән айлык акчалата тулы керемнең 45 проценты күләмендә, өч елдан артык биләгәндә – 65 проценты күләмендә. Татарстан Республикасы дәүләт вазыйфаларын кимендә 15 ел биләгән йә күрсәтелгән вазыйфаларны өч елдан артыграк биләгән һәм дәүләт хезмәте стажы барлыгы кимендә 15 ел булган затлар пенсиясенә өстәмә Татарстан Республикасының тиешле дәүләт вазыйфасы буенча исәпләнгән айлык акчалата тулы керемнең 70 проценты күләмендә билгеләнә. (Беренче абзац 2011 елның 19 маендагы 24-ТРЗ номерлы Татарстан Республикасы Законы редакциясендә)
Икенче абзац үз көчен югалткан. – 2013 елның 25 февралендәге 13-ТРЗ номерлы Татарстан Республикасы Законы
21 . Пенсиягә өстәмәнең әлеге статьяның 2 өлеше нигезендә билгеләнгән күләме картлык буенча иминият пенсиясенә «Иминият пенсияләре турында» Федераль законының 16 статьясындагы 1 өлеше нигезендә билгеләнеп беркетелгән түләү күләменнән артмаган очракта, пенсиягә өстәмә картлык буенча иминият пенсиясенә шушы беркетелгән түләүгә тигез күләмдә түләнә. (21 өлеш 2013 елның 25 февралендәге 13-ТРЗ номерлы Татарстан Республикасы Законы белән кертелде, 2014 елның 18 декабрендәге 125-ТРЗ номерлы Татарстан Республикасы Законы редакциясендә))
3. Татарстан Республикасы дәүләт вазыйфалары буенча акчалата гомуми хезмәт хакыннан айлык исәп-хисап күләмен билгеләү тәртибе Татарстан Республикасы Рәисе указы белән билгеләнә. (3 өлеш 2011 елның 19 маендагы 24-ТРЗ номерлы,  2023 елның 6 апрелендәге 24-ТРЗ номерлы Татарстан Республикасы законнары редакциясендә)
4. Татарстан Республикасы дәүләт вазыйфасын биләгән һәм бер үк вакытта әлеге Закон нигезендә пенсиягә өстәмә түләү алу һәм федераль законнар, Татарстан Республикасы законнары, Россия Федерациясенең башка субъектлары законнары, җирле үзидарә органнары актлары нигезендә федераль бюджет, Татарстан Республикасы бюджеты, Россия Федерациясенең башка субъектлары бюджетлары, җирле бюджетлар акчалары исәбеннән билгеләнә һәм финанслана торган Татарстан Республикасында муниципаль вазыйфаларны биләгән затларның пенсиясенә айлык өстәмә, дәүләт граждан хезмәткәре яисә муниципаль хезмәткәр буларак тиешле еллар эшләгән өчен пенсия, тиешле еллар эшләгән өчен башка нигезләр буенча пенсия, гомере буена айлык тәэмин ителү, өстәмә рәвештә (гомере буена) айлык матди тәэмин ителү, инвалидлык буенча пенсия (инвалидлык буенча иминият пенсиясеннән тыш), картлык (инвалидлык) буенча иминият пенсиясенә айлык башка өстәмә алу хокукына ия затка әлеге Закон нигезендә пенсиягә өстәмә түләнә яисә, федераль законнарда башкасы каралмаган булса, аның теләге буенча бүтән түләү бирелә. (4 пункт 2014 елның 30 июнендәге 55-ТРЗ номерлы, 2014 елның 18 декабрендәге 125-ТРЗ номерлы Татарстан Республикасы законнары редакциясендә)
41.  Пенсиягә өстәмә билгеләү Татарстан Республикасы дәүләт вазыйфасын биләгән затның Россия Федерациясе бюджет системасы бюджетларына салымнар, җыемнар һәм башка мәҗбүри түләүләр буенча бурычлары булмаган очракта билгеләнә.

Күрсәтелгән бурыч пенсиягә өстәмә билгеләүне сорап мөрәҗәгать иткән көннән алып 90 көн эчендә хәл ителгән очракта пенсиягә өстәмә билгеләү мондый билгеләүне сорап мөрәҗәгать иткән көннән башкарыла. (41 пункт 2020 елның 13  ноябрендәге 69-ТРЗ номерлы Татарстан Республикасы Законы белән кертелде)
5. Пенсиягә өстәмә түләү билгеләү һәм аны түләү, шул исәптән яңадан исәпләү (индексацияләү), өстәмә түләүне бирүне туктатып тору һәм яңадан бирә башлау Татарстан Республикасы дәүләт граждан хезмәткәрләренә тиешле еллар эшләгән өчен пенсия билгеләү һәм түләү буенча билгеләнгән тәртиптә гамәлгә ашырыла.

16 статья. Татарстан Республикасы дәүләт вазыйфаларын элек биләгән затларны пенсия белән тәэмин итү үзенчәлекләре (статья 2011 елның 19 маендагы 24-ТРЗ номерлы Татарстан Республикасы Законы редакциясендә)
1. Әлеге статьяда билгеләнгән үзенчәлекләрне исәпкә алып, шушы Закон нигезендә пенсиягә өстәмә хокукына 2005 елның 31 декабренә кадәр Татарстан Республикасы дәүләт вазыйфаларын, шулай ук аларга тиңләштерелгән вазыйфаларны, шул исәптән Татарстан Республикасының конституциячел дәүләт вазыйфаларын, Татарстан АССР, Татарстан ССР дәүләт вазыйфаларын, биләгән затлар ия була. Татарстан Республикасы дәүләт вазыйфаларына тиңләштерелгән вазыйфаларның җыелма исемлеге Татарстан Республикасы Рәисе тарафыннан раслана. (1 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)
2. Әлеге статьяның 1 өлешендә күрсәтелгән, дәүләт хакимиятенең һәм идарәсенең республика органнарында дәүләт вазыйфаларын һәм аларга тиңләштерелгән вазыйфаларны биләгән затлар пенсиясенә өстәмә охшаш яисә аңа тиңләштерелгән Татарстан Республикасы дәүләт вазыйфасы буенча исәпләнә торган айлык акчалата тулы керемгә карата билгеләнә һәм исәпләп чыгарыла, айлык акчалата тулы керем Татарстан Республикасы районнары һәм шәһәрләре буенча хезмәт өчен түләү төркемнәрен исәпкә алып билгеләнә.

3. Әлеге статьяның 1 өлешендә күрсәтелгән затларның, әлеге статьяның 2 өлешендә күрсәтелгән затлардан тыш, пенсиясенә өстәмә тиешле дәүләт вазыйфасына тиңләштерелгән Татарстан Республикасы дәүләт граждан хезмәте вазыйфасы буенча айлык акчалата тулы керемгә карата билгеләнә һәм исәпләп чыгарыла. Вазыйфаи окладка өстәлмәләр күрсәтелгән затлар пенсиясенә өстәмә билгеләгәндә һәм исәпләп чыгарганда алына торган айлык акчалата тулы керем составына бары тик аларны шул затлар тиешле вазыйфаларны биләгән чорда алган булсалар гына кертеләләр.

4. Әлеге статьяның 1 өлешендә күрсәтелгән вазыйфаларның Татарстан Республикасы дәүләт вазыйфаларына, дәүләт граждан хезмәте вазыйфаларына туры китерү Татарстан Республикасы Рәисе тарафыннан раслана. (4 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)
161 статья. Пенсиягә өстәмә билгеләүне һәм түләүне мәгълүмати тәэмин итү (статья 2017 елның 23 декабрендәге 98-ТРЗ номерлы Татарстан Республикасы Законы белән кертелде)

Әлеге Закон нигезендә пенсиягә өстәмә билгеләү һәм түләү турындагы мәгълүмат Социаль тәэмин итүнең бердәм дәүләт мәгълүмат системасында урнаштырыла. Күрсәтелгән мәгълүматны Социаль тәэмин итүнең бердәм дәүләт мәгълүмат системасына урнаштыру (алу) «Дәүләт социаль ярдәме турында»                1999 елның 17 июлендәге 178-ФЗ номерлы Федераль закон нигезендә гамәлгә ашырыла.
17 статья. Татарстан Республикасы дәүләт вазыйфаларын биләүче затлар эшчәнлеген финанслау

Татарстан Республикасы дәүләт вазыйфаларын биләүче затлар эшчәнлеген финанслауны тәэмин итү, шул исәптән әлеге Законда шушы затлар өчен каралган дәүләт гарантияләрен финанс ягыннан тәэмин итү Татарстан Республикасы бюджеты акчалары исәбеннән гамәлгә ашырыла.

18 статья. Татарстан Республикасы дәүләт вазыйфаларын биләүче затның шәхси эше

1. Татарстан Республикасы дәүләт вазыйфасын биләүче затның шәхси эшенә аның турында шәхси белешмәләр һәм аның дәүләт вазыйфасын биләвенә, шулай ук аның үз вәкаләтләрен гамәлгә ашыруына бәйле һәм дәүләт хакимиятенең тиешле органы яисә Татарстан Республикасының башка дәүләт органы эшчәнлеген тәэмин итү өчен кирәкле бүтән мәгълүматлар кертелә.

2. Татарстан Республикасы дәүләт вазыйфасын биләүче затның шәхси эшен алып бару дәүләт граждан хезмәткәренең шәхси эшен алып бару өчен билгеләнгән тәртиптә дәүләт хакимиятенә караган тиешле органнарның һәм Татарстан Республикасының башка дәүләт органнарының кадрлар хезмәтләре тарафыннан башкарыла.

3. Шәхси эшләргә кертелгән шәхси белешмәләр шәхсиләштерелгән була һәм федераль законнарда, Россия Федерациясенең башка норматив хокукый актларында билгеләнгән очракларда – дәүләт серен тәшкил итүче мәгълүматларга, ә башка очракларда конфиденциаль характердагы мәгълүматларга карый.

4. Татарстан Республикасы дәүләт вазыйфасын биләүче зат турындагы аның шәхси эшенә кертелгән мәгълүматлар дәүләт граждан хезмәткәрләре реестрларына билгеләнгән тәртиптә кертелә торган белешмәләр күләмендә кадрлар хезмәте тарафыннан Татарстан Республикасы дәүләт граждан хезмәте белән идарә итү буенча Татарстан Республикасы дәүләт органына системалаштыру һәм исәпкә алу өчен җибәрелә.

5. Дәүләт органнары һәм аларның урындагы затлары Татарстан Республикасы дәүләт вазыйфаларын биләүче затларның шәхси белешмәләрен яклауны тәэмин итәләр һәм алардан санкцияләнмәгән нигездә файдаланган өчен җаваплы булалар.

19 статья. Күчеш нигезләмәләре
1. Татарстан Республикасы дәүләт вазыйфаларын биләүче затларга әлеге Закон үз көченә кергән көнгә билгеләнгән акчалата тулы керемне түләү, шул исәптән вазыйфаи окладлар, билгеләнгән өстәлмәләр күләмнәре, аларны түләү шартлары һәм тәртибе шушы Законның 14 статьясы үз көченә кергәнгә кадәр кулланыла.

2. Татарстан Республикасы дәүләт вазыйфаларын биләүче затларга әлеге Законда акчалата гомуми хезмәт хакын түләүгә бәйле рәвештә билгеләнгән дәүләт гарантияләре, шушы Законның 14 статьясы үз көченә кергәнче, тиешле вазыйфа буенча билгеләнгән акчалата тулы керемнән чыгып бирелә.

3. Үз көчен югалткан. – 2011 елның 19 маендагы 24-ТРЗ номерлы Татарстан Республикасы Законы
20 статья. Әлеге Законның үз көченә керүе
1. Әлеге Закон, шушы статьяда үз көченә керүнең башка вакытлары билгеләнгән нигезләмәләреннән тыш, рәсми басылып чыкканнан соң 10 көн узгач үз көченә керә.

2. Әлеге Законның 14, 15 һәм 16 статьялары Татарстан Республикасы дәүләт вазыйфаларын биләүче затларга акчалата гомуми хезмәт хакы турында Татарстан Республикасы Президенты указы белән бер үк вакытта үз көченә керә. Күрсәтелгән затларга әлеге Закон нигезендә акчалата гомуми хезмәт хакын түләү Татарстан Республикасы Президенты тарафыннан билгеләнә торган датадан, әмма 2006 елның 1 гыйнварыннан да иртәрәк булмаган вакытта гамәлгә ашырыла.

3. Әлеге Закон нигезләмәләре, 12 статьяның 1 өлешендәге 4 пунктыннан һәм 6 өлешеннән (күмүгә һәм ритуаль хезмәтләр күрсәтүгә чыгымнарны каплау өлешендә), 16 статьясыннан тыш, шушы Закон үз көченә кергәнче Татарстан Республикасы дәүләт вазыйфаларын биләгән затларга кагылмый. (3 пункт 2014 елның 14 маендагы 35-ТРЗ номерлы Татарстан Республикасы Законы редакциясендә)
21 статья. Татарстан Республикасы норматив хокукый актларын әлеге Законга яраклаштыру

1. Татарстан Республикасы Рәисе, Татарстан Республикасы Дәүләт Советы, Татарстан Республикасы Министрлар Кабинеты Татарстан Республикасы дәүләт вазыйфаларын биләүче затлар эшчәнлеге турындагы үз норматив хокукый актларын шушы Законга яраклаштырырга, шулай ук әлеге Закон үз көченә кергән көннән алты ай эчендә аны гамәлгә ашыруны тәэмин итә торган норматив хокукый актлар кабул итәргә тиеш.

2. Татарстан Республикасы законнары һәм башка норматив хокукый актлары әлеге Законга яраклаштырылганчы, күрсәтелгән Татарстан Республикасы законнары һәм башка норматив хокукый актлары шушы Законга каршы килмәгән өлешендә гамәлдә булалар.

Татарстан Республикасы

Президенты

Татарстан Республикасы Законына 
кушымта 
(2020 елның  7 маендагы 20-ТРЗ номерлы 

Татарстан Республикасы Законы белән кертелде, 2023 елның 6 апрелендәге 24-ТРЗ номерлы Татарстан Республикасы Законы редакциясендә))
Татарстан Республикасы Рәисе 

______________________________

Коммерциягә карамаган оешма белән 
идарә итүдә түләүсез нигездә катнашу турында 

хәбәрнамә 
Мин, ________________________________________________________________________

(Татарстан Республикасы дәүләт вазыйфасы били торган зат вазыйфасының тулы аталышы)
________________________________________________________________________
________________________________________________________________________, 

(фамилиясе, исеме һәм (булган очракта) атасының исеме)

_______ елның «___»_______________туган, паспорт                                                сериясе____№______________,     __________________________________________
                                                                                               (паспорт бирелгән дата һәм биргән орган) 
________________________________________________________________________,
«Коррупциягә каршы тору турында» 2008 елның 25 декабрендәге 273-ФЗ номерлы Федераль законның 121 статьясындагы  34 өлешенең 2 пункты  һәм «Татарстан Республикасы дәүләт вазыйфалары турында» 2006 елның 4 мартындагы 16-ТРЗ номерлы Татарстан Республикасы Законының  9 статьясындагы  2 өлеше нигезендә Сезгә 20____ елның  «__»________         _________________________________
                                                                                                     (коммерциягә карамаган оешманың исеме, 

____________________________________________________________________
урнашкан урыны һәм адресы, эшчәнлек төре, коммерциягә карамаган оешма белән  ____________________________________________________________________
                                                идарә итү (идарә итүдә катнашу) нинди сыйфатта планлаштырыла) 
_____________________________________________________________ 
коммерциягә карамаган оешма белән идарә итүдә түләүсез нигездә катнашырга җыенуым хакында хәбәр итәм.

Коммерциягә карамаган оешма белән идарә итү (идарә итүдә катнашу) били торган Татарстан Республикасы дәүләт вазыйфасы буенча вазыйфаи бурычларны үтәгәндә мәнфәгатьләр каршылыгы барлыкка килүгә яисә мәнфәгатьләр каршылыгы барлыкка килү мөмкинлегенә китерми. 
20____ елның   «____»__________                                        ______________________________
                                                                                                                                     (хәбәрнамә тапшырган затның имзасы)».

